
прияхом, а веровати, якоже крестихомся. И паки апостол глаголет: „Един 
господь, едина вера, едино крещение". И по сему апостольскому словеси 
все ныне не веры,1 но ереси и раздоры. И посему нужда нам настоит, еже 
взыскати единаго бога и едину в него веру и едино в него крещение 
истинное. И ты ли убо християнин или они же, от тебе ныне крещены не 

л. 38 тако, якэже ты || сам крещен? Рцы убо мне, отступниче, истинну». Отступ
ник же рече: «И ноне что мя новым нынешним крещением поносиши? 
З л о ли ти мнится быти нынешнее крещение?». Верный же инок рече: 
« З л о и великия злобы злейше есть». Отступник же рече: «Но несть зло, 
но паче нынешнее исправно, понеже ныне исправишася и погибшее обре-
теся и стропотная гладка сотворишася. А прежде сего в неведении мы 
жихом, яко иноязычницы». Верный рече: «О отступниче, устыдися, что 
ся блядеши на истину, и да загрядятся уста твоя, глаголющая неправду, и 
немы да будут устны льстиваго, глаголющая на праведнаго: „Беззакон-
ник!". И от уст твоих сужду тя, отступниче, понеже ты сам выше сих сло
вес рек: „Не отрекуся словес моих, сходящих от уст моих". Ныне же вижу 
отрекшагося не точию словес своих, но самого Христа и святых его и своего 
крещения, понеже ты рек, яко християнин ты еси истинный, и иже тяЛ кре-
стиша, християне суть истинней, и иже онех крестиша, християне же суть. 
И спроста рекл еси, яко не християнин християнина сотворити не можег 

л.. 38 об. и его же сам не имеет и иному преподати II не может. И по Евангелию: 
„Всяк преступаяий и не пребываяй во учении Христове, бога не имать". 
А щ е ли бога в себе таковый не имать, то кто в нем имать быти? — Т о ч и ю 
дух дьявольск. И аще дух дьявольск в нем будет жити, то како духа 
дьявольска дух божий имать послушати, с ним же общение, его же имуть, 
или кая община с свету ко тме? Н о присно свет божий тму дьяволю изго
няет. Рцы убо ми, отступниче, нелицемерно». Отступник рече: «Аз убо 
по нынешней новой вере паки бы прекрестился». Верный же рече: «То како 
убо сам хощеши креститися и еще сый ныне не християнина себе наречеши, 
а иже от тебя крещены развратно, християны их наричеши? А выше сего 
ты же рек, яко не християнин християнина сотворити не может. И по сему 
твоему словеси, еже тебе креститися, то и инех паки подобает прекрестити, 
иже от тебе ныне крещены суть. Рцы ми, отступниче». Отступник же 
противу сего ничто же провеща. Верный же паки начат глаі олати, по-
беждати и обличати еретика и отступника, сице рече к нему: «Аще тебя, Il 

ЛѢ зд отступниче, крестити, то и святых отец кресгити, от них же мы научени 
суще, и прежде бывших царей, и патриархов, и митрополитов и архиепископов, 
и епископов, и всякого священническаго и иноческого чина, и простолюди
нов, отец наших и праотцов, и нынешняго царя, иже царствует в Москов
ском государьстве, подобает по твоему отступному словеси сызнова кре
стити, и отца его, царя Михаила Федоровича, тако же. Убойся, отступ
ниче, сия словеса глаголати, еже вновь прекрещатися тебе и по тебе 
прочим всем, от них же произыде крещение не превратно креститися, и 
от них же ты сам крещен еси». 

Отступник же помолчав немного и рече: «Добр на вас ныне царь, 
горазд он вас бити кнутом да огнем жечьчи, да ребра ломать. Д а другой — 
Павел Крутицкой с товарищи, с рязанским митрополитом да с Ларионом, 
думным дьяком, да с чюдовским архимаритом Иоакимом, да таки и все 
власти те на вас добры, немного дают говорить, рот-от у вас затыкают 

л. 39 об. кулаками, а иное — камением в зубы, да и бороды I! теребить горазды. Да 

' В ркп. первоначальное не веры ошибочно исправлено на неверные тем же почер
ком д тя исправлено тем же почерком. е а не читается в сгибе ркп. 


